
Հիմք ընդունելով «Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքի 14-րդ հոդվածի 1-ին մասի բ) կետը և 2-րդ մասը, 16-րդ հոդվածը, «Պետական գույքի մասնավորեցման 2017-2020 թվականների ծրագրի մասին» Հայաստանի Հանրապետության օրենքը, ինչպես նաև Հայաստանի Հանրապետության կառավարության 1998 թվականի հունիսի 25-ի թիվ 387 որոշման 1-ին կետը՝ Հայաստանի Հանրապետության կառավարությունը որոշում է.
1. Թույլատրել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե)՝ իր ենթակայության 66,388.8 հազ. դրամ գնահատված ակտիվներ ունեցող «Ընդերքաբանի Աղբյուրակի տեղամաս» փակ բաժնետիրական ընկերության (այսուհետ` Ընկերություն) (գտնվելու վայրը` Հայաստանի Հանրապետության Կոտայքի մարզ, ք. Հրազդան, Վերին Աղբյուրակ թաղամաս 1) 100 տոկոս պետական սեփականություն հանդիսացող բաժնետոմսերը (20 հատ հասարակ անվանական բաժնետոմս, յուրաքանչյուրը՝ 13,115.0 ՀՀ դրամ անվանական արժեքով) ներկայացնել մասնավորեցման՝ դասական աճուրդով:
2. Սահմանել ընկերության բաժնետոմսերի Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով 2020 թվականի դեկտեմբերի 7-ի դրությամբ գնահատված արժեքը և աճուրդի մեկնարկային գինը 63,676.4 հազ. դրամ:
3. Ընկերության գնահատված պարտավորությունները կազմել են 2,712.4 հազ. դրամ այդ թվում՝
1) կարճաժամկետ կրեդիտորական պարտքեր ՀՀ պետական բյուջեին 702.9 հազ. դրամ:
2) կրեդիտորական պարտքեր աշխատավարձի և աշխատակիցների այլ կարճաժամկետ հատուցումների գծով՝ 557.2  հազ. դրամ:
3) կարճաժամկետ կրեդիտորական պարտքեր մասնակիցներին (հիմնադիրներին) շահութաբաժնի գծով՝ 466.8 հազ. դրամ, որը ենթակա է վճարման մասնավորեցման պայմանագիրը կնքելուց 1 ամսվա ընթացքում (շահութաբաժնի գծով պարտավորությունները 2020թ. դեկտեմբերի 21-ի դրությամբ կազմում է 524.4 հազ. դրամ). 
4) այլ ընթացիկ պարտավորություններ՝ 985.5 հազ. դրամ:
4. Կոմիտեի նախագահին՝ 
1) աճուրդը կազմակերպել և անցկացնել սույն որոշումն ուժի մեջ մտնելուց հետո մեկամսյա ժամկետում՝ Հայաստանի Հանրապետության օրենսդրությամբ սահմանված կարգով:
2) Ընկերության պետական սեփականություն հանդիսացող բաժնետոմսերի 63,676.4 հազ. դրամ գնահատված արժեքով մասնավորեցումն աճուրդով չկայանալու դեպքում 15 օր հետո ընկերության պետական սեփականություն հանդիսացող բաժնետոմսերը ներկայացնել մասնավորեցման երկրորդ դասական աճուրդով, մեկնարկային գին սահմանելով գնահատված արժեքի 75 տոկոսը՝ 47,757.3 հազ. դրամ:
3) Ընկերության պետական բաժնետոմսերի գնահատված արժեքի 75 տոկոսով՝ 47,757.3 հազ. դրամ արժեքով մասնավորեցումն աճուրդով չկայանալու դեպքում 15 օր հետո ընկերության պետական սեփականություն հանդիսացող բաժնետոմսերը ներկայացնել մասնավորեցման երրորդ դասական աճուրդով, մեկնարկային գին սահմանելով գնահատված արժեքի 50 տոկոսը՝ 31,838.2 հազ. դրամ: 
4) աճուրդի անցկացման օրվանից առնվազն 15 օր առաջ մամուլում կամ զանգվածային լրատվության այլ միջոցներով հրապարակել, ինչպես նաև www.azdarar.am կայքում տեղադրել ընդհանուր տեղեկություններ՝ գույքի, աճուրդի անցկացման պայմանների, ժամկետների, մասնակիցներին ներկայացվող պահանջների մասին:
5) աճուրդի հաղթողի (այսուհետ` գնորդ) կողմից առաջարկված գնի, բաժնետոմսերի արժեքի որոշման համար նախատեսված՝ 312.425 հազ. դրամի վճարումից հետո մեկամսյա ժամկետում գնորդի հետ կնքել մասնավորեցման պայմանագիր` դրանում նախատեսելով, որ գնորդը պարտավորվում է՝
ա. իր միջոցների հաշվին վճարել պայմանագրի կնքման, ինչպես նաև ընկերության արժեթղթերի (բաժնետոմսերի) ռեեստրի վարման և պահառության դիմաց վճարումները,
բ. բաժնետոմսերի սեփականատերերի փոփոխության վերաբերյալ համապատասխան գրանցում կատարել բաժնետոմսերի ռեեստրը վարող մասնագիտացված կազմակերպությունում։
5. Աճուրդի մասնակցության նախավճարը սահմանվում է աճուրդով մասնավորեցման ենթակա գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ: Հաղթող մասնակցի կողմից աճուրդի արդյունքների արձանագրությունը չստորագրվելու, սահմանված ժամկետում հետագա վճարումները չկատարվելու և (կամ) պայմանագիր չկնքվելու դեպքերում աճուրդի մասնակցության նախավճարը չի վերադարձվում և այն ուղղվում է Հայաստանի Հանրապետության պետական բյուջե:
6. Սահմանել, որ գնորդը գույքի վաճառքի գումարը վճարում է աճուրդի արձանագրությունն ստորագրվելու օրվանից 10-օրյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, իսկ 30 տոկոսը` համապատասխան համայնքի ֆոնդային բյուջե, ըստ գույքի գտնվելու վայրի:

	1.
	Անհրաժեշտությունը

	
	«Ընդերքաբանի Աղբյուրակի տեղամաս» ՓԲԸ-ն (այսուհետ՝ Ընկերություն) ստեղծվել է 24.12.2015թ. ՀՀ կառավարության  թիվ 1547-Ա որոշմամբ` Պետական  գույքի կառավարման կոմիտեի ենթակայության, «Պետական գույքի մասնավորեցման 2017-2020թթ. ծրագրի մասին» ՀՀ օրենքի 1-ին հավելվածով հաստատված ցանկի 20-րդ կետում ընդգրկված «Ընդերքաբան» ԲԲԸ-ի առանձնացման ձևով վերակազմակերպման արդյունքում: Ընկերությունը համարվում է մասնավորեցման ծրագրի մաս և ենթակա է մասնավորեցման: Նոր ստեղծված իրավաբանական անձի և իրեն պատկանող անշարժ գույքի պետական գրանցման աշխատանքներն ավարտվել են 2017թ.:  

	2.
	 Ընթացիկ իրավիճակը և խնդիրները

	
	      «Ընդերքաբան» ԲԲԸ-ի կանոնադրությամբ հիմնական գործունեության ոլորտն է եղել՝  մետաղային և ոչ մետաղային օգտակար հանածոների հանքավայրերի որոնում, հետախուզում և այլն: «Ընդերքաբան» ԲԲԸ-ն տարբեր մարզերում ունեցել է  թվով 5 բազաներ՝ այդ թվում  նաև «Աղբյուրակի բազա»-ն։ «Ընդերքաբան» ԲԲԸ-ի բաժնետոմսերը մասնավորեցվել են  ՀՀ կառավարության 29.11.2018թ. թիվ 1377-Ա որոշմամբ: Վերակազմավորման արդյունքում ստեղծված «Ընդերքաբանի Մեղրաձորի տեղամաս» ՓԲԸ-ի բաժնետոմսերը մասնավորեցվել են ՀՀ կառավարության 17.08.2017թ. թիվ 1004-Ա որոշմամբ, իսկ «Ընդերքաբանի Արեգի տեղամաս» ՓԲԸ-ի մասնավորեցման մասին ՀՀ կառավարության որոշման նախագիծը ներկայացվել է ՀՀ կառավարության քննարկմանը: 
 «Ընդերքաբանի Աղբյուրակի տեղամաս» ՓԲԸ-ի կանոնադրությամբ, որպես գործունեության ոլորտ նախատեսվել է «Ընդերքաբան» ԲԲԸ-ի գործունեության ոլորտը։ Ընկերությունը ստեղծման պահից գործունեություն չի իրականացնում, ունի մեկ աշխատող՝ տնօրենի ժամանակավոր պարտականությունները կատարող։ Բաժանիչ (առանձնացման) հաշվեկշռով համամասնորեն Ընկերությանն է փոխանցել «Ընդերքաբան» ԲԲԸ-ի ակտիվները, պասիվները և այլ իրավունքներն ու պարտականությունները։
Ընկերության կողմից զբաղեցրած շենք-շինությունների ընդհանուր մակերեսը կազմում է 4783.66 ք.մ, զբաղեցրած հողատարածքը 20000 ք.մ: 
Ըստ անշարժ գույքի տեխնիկական վիճակի վերաբերյալ եզրակացության գնահատվող 15 անվանում շենք-շինություններից թվով 6 շինությունների վնասվածության աստիճանը գնահատվել է հիմնականում 3-րդ կամ 2-րդ կարգի, 
իսկ մնացած շինությունների տեխնիկական վիճակները գնահատվել են խիստ անբավարար և վթարավտանգ, իսկ վնասվածության մակարդակը գնահատվել է 4-րդ կարգի:
Արդյունքում  իրականացվել է միայն հողի և թվով 6 շենք-շինությունների շուկայական արժեքի գնահատում:
Ընկերության բաժնետոմսերի գնահատված արժեքը կազմել է 63,676.4 հազ. դրամ, որը ձևավորվել է 66,388.8 հազ. դրամ գնահատված ակտիվների և 2,712.4 հազ. դրամ  գնահատված պարտավորությունների տարբերությունից:
  Պարտավորությունները կազմում են 2,712.4 ՀՀ դրամ. այդ թվում՝
- կարճաժամկետ կրեդիտորական պարտքեր ՀՀ պետական բյուջեին 702.9 հազ. դրամ:
- կրեդիտորական պարտքեր աշխատավարձի և աշխատակիցների այլ կարճաժամկետ հատուցումների գծով՝ 557.2  հազ. դրամ:
 - կարճաժամկետ կրեդիտորական պարտքեր մասնակիցներին (հիմնադիրներին) շահութաբաժնի գծով 466.8 հազ. դրամ, որը ենթակա է վճարման մասնավորեցման պայմանագիրը կնքելուց 1 ամսվա ընթացքում (շահութաբաժնի գծով պարտավորությունները 2020թ. դեկտեմբերի 21-ի դրությամբ կազմում է 524.4 հազ. դրամ). 
     - այլ ընթացիկ պարտավորություններ՝ 985.5 հազ. դրամ;
Առաջարկվում է ընկերության 100 տոկոս պետական սեփականություն հանդիսացող բաժնեմասը ներկայացնել մասնավորեցման` աճուրդային եղանակով, բաժնետոմսերի վաճառքի մեկնարկային գին սահմանելով գնահատված արժեքը` 63,676.4 դրամ:
Նախագծով նախատեսվում է գնահատված արժեքով մասնավորեցումը աճուրդով չկայանալու դեպքում ընկերության պետական սեփականություն հանդիսացող բաժնետոմսերը ներկայացնել մասնավորեցման դասական աճուրդով գնահատված արժեքի 75 տոկոսով՝ 47,757.3 հազ. դրամ արժեքով, վերջինիս չկայանալու դեպքում ընկերության պետական սեփականություն հանդիսացող բաժնետոմսերը ներկայացնել մասնավորեցման երկրորդ դասական աճուրդով գնահատված արժեքի 50 տոկոսով՝ 31,838.2 հազ. դրամ արժեքով: 

	3.
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	«ԸՆԴԵՐՔԱԲԱՆԻ ԱՂԲՅՈՒՐԱԿԻ ՏԵՂԱՄԱՍ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԸ ՄԱՍՆԱՎՈՐԵՑՆԵԼՈՒ ՄԱՍԻՆ» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ «Ընդերքաբանի Աղբյուրակի տեղամաս» ՓԲԸ-ի բաժնետոմսերի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի համապատասխան համայնքի ֆոնդային բյուջե, ըստ գույքի գտնվելու վայրի:

	1
	 Կարգավորման նպատակը և բնույթը 

	
	Ընկերության մասնավորեցման ճանապարհով նպաստել ընկերության նորմալ գործունեության կազմակերպմանը:

	2
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի աշխատակազմի կողմից:

	3
	Ակնկալվող արդյունքը

	
	Ընկերության նորմալ գործունեության կազմակերպում, ընկերության մասնավորեցման արդյունքում պետական բյուջեի մուտքերի ավելացում:

	5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	----------------------------------------------------------------------------------------------------------------

	6. Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	2
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	7.
	Հասարակության մասնակցությունը նախագծմանը և/կամ քննարկումներին

«ԸՆԴԵՐՔԱԲԱՆԻ ԱՂԲՅՈՒՐԱԿԻ ՏԵՂԱՄԱՍ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԸ ՄԱՍՆԱՎՈՐԵՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	Առարկության,  առաջարկության հեղինակը (առարկության, առաջարկության ստացման ամսաթիվը)
	
Առարկության, առաջարկության բովանդակությունը
	
Եզրակացություն

	ՀՀ ֆինանսների նախարարություն
22.12.2020թ. թիվ 01/11-1/19300-2020 գրություն
	Գրությամբ նշվում է, որ 
-Նախագծի 3-րդ կետի 3-րդ ենթակետում արձանագրված՝ մասնակիցներին (հիմնադիրներին) կարճաժամկետ կրեդիտորական պարտքերի 1,644.8 հազ. դրամ գումարը վերաբերում է «Ընդերքաբանի Աղբյուրակի տեղամաս» ՓԲԸ-ի շահութաբաժինների գծով ՀՀ պետական բյուջեի նկատմամբ առկա պարտավորության մնացորդին, որը 2020 թվականի դեկտեմբերի 21-ի դրությամբ կազմում է է 524.4 հազ. դրամ (որից՝ 343.6 հազ. դրամը մայր գումարն է, իսկ 180.8 հազ. դրամը՝ սահմանված ժամկետում պարտավորությունը չմարելու համար մայր գումարի նկատմամբ ՀՀ քաղաքացիական օրենսգրքի 411-րդ հոդվածով նախատեսված կարգովորպես տույժ հաշվարկված տոկոսների գումարը):
- առաջարկվում է, հաշվի առնելով այն հանգամանքը, որ չկատարված պարտավորությունների մասով գործող օրենսդրության համաձայն և օրենսդրությամբ սահմանված կարգով տոկոսների հաշվարկումը շարունակվում է մինչև պարտավորության մնացորդի ամբողջական մարումը կամ պարտավորության դադարումը, առաջարկել գնորդին, որ վերը հիշատակված պարտավորության ընդհանուր ծավալը հարկ է նախապես (մինչև վճարում իրականացնելը) ճշգրտել ՀՀ ֆինանսների նախարարության հետ:
	Ընդունվել է
Նախագծի 3-րդ կետի 3-րդ ենթակետում կատարվել է համապատասխան լրացում:














 
Ընկերության պարտավորությունները փոփոխական են և ՀՀ օրենսդրությամբ սահմանված կարգով ենթակա են վճարման գնորդի կողմից: Պարտավորությունների մասին տեղեկատվությունը կներառվի Ընկերության բաժնետոմսերի վաճառքի մասին հրապարակային ծանուցման մեջ: 


	ՀՀ արդարադատությաննախարարություն
29.12.2021թ. թիվ//1898-2021 
գրություն
	Գրությամբ առաջարկվում է՝
-Նկատի ունենալով, որ Նախագծի բովանդակությունը պետական սեփականություն հանդիսացող բաժնետոմսերը աճուրդով մասնավորեցնելու վերաբերյալ է, ուստի Նախագծի նախաբանում նշված պետական գույքի մասնավորեցմանը վերաբերող «Պետական գույքի մասնավորեցման (սեփականաշնորհման) մասին» օրենքի լիազորող նորմերը անհրաժեշտ է համապատասխանեցնել աճուրդին վերաբերող դրույթներին, քանի որ նշված դրույթները վերաբերում են մրցույթով պետական գույքի մասնավորեցմանը վերաբերող կարգավորումներին:
-նախագծում անհրաժեշտ է հղում կատարել «Պետական գույքի մասնավորեցման 2017-2020 թվականների ծրագրերի մասին» ՀՀ օրենքի կոնտրետ լիազորող հոդվածին:














-Նախագծի 1-ին կետում նշված «պետական» բառն անհրաժեշտ է փոխարինել   «պետական սեփականություն հանդիսացող» բառերով:
- Նախագծի 3-րդ կետի 4-րդ ենթակետում նշված «985.5» թվից հետո անհրաժեշտ է լրացնել «հազ. դրամ» բառերը:
- Նախագծի 4-րդ կետի 2-րդ ենթակետն անհրաժեշտ է խմբագրել, մասնավորապես նշել, որ «… մասնավորեցումն աճուրդով չկայանալու դեպքում 15 օր հետո ընկերության պետական սեփականություն հանդիսացող բաժնետոմսերը ներկայացնել մանսավորեցման երկրորդ դասական աճուրդով,…»:
- Նախագծի 4-րդ կետի 4-րդ ենթակետում նշված «ընդհանուր տեղեկություններ» բառերն անհրաժեշտ է հստակեցնել, մանսավորապես նշել, թե ինչ տեղեկությունների մասին է խոսքը:


	Ընդունվել է կատարվել է ուղղում:

















[bookmark: _GoBack]Դրա անհրաժեշտությունը չկա, քանի որ «Պետական գույքի մասնավորեցման 2017-2020 թվականների ծրագրերի մասին» ՀՀ օրենքի Հոդված 5-ի, 4-րդ կետի համաձայն՝
«Սույն ծրագրի մաս են հանդիսանում մասնավորեցման նախապատրաստման աշխատանքների արդյունքում Հայաստանի Հանրապետության կառավարության որոշումներով ստեղծված ընկերությունները և առանձնացված գույքի տարրերը»:


Ընդունվել է կատարվել է լրացում:


Ընդունվել է կատարվել է լրացում:



Ընդունվել է կատարվել է խմբագրում:







Նախագծի նշված  կետում թվարկված է ներկայացվող տեղեկատվությունները 




